
আমাৰ দেহাত প্ৰেমময়। এতিয়ানো

কি কৰিম সমিধান দিয়া। প্ৰাণলৈ

নাই যে মৰম। ছাৰ দেহা বিসৰ্জ্জন

দিম। নিজ হাতে বধা প্ৰভু গোপীপ্ৰাণ,

নাথাকিলে তুমি নিজীব গোপিনী।






 
(কৃষ্ণয় গীত গায়)।





গীত—(বেহাগ মিশ্ৰ)






উঠা মোৰ ভকত ৰতন

উঠা মোৰ হৃদয়ৰ ধন

তুমি মই অভিন্ন সদায়

য'ত তুমি তাতে থাকো মই।

চকু মুদি মাতিলে প্ৰেমত

দেখা পাবা হিয়াৰে মাজত

হৃদি বৃন্দাবন সুশোভন

ভক্ত সমে তাতে হে মিলন

সকলো বিনাশী মায়াজাল

প্ৰেম অবিনাশী চিৰকাল।








সখী তোমালোক ভকত প্ৰধানা মোৰ

নও দিন পাছে, মোৰ নাম সুৱৰি

মাতিবা, সাদৰি নিষ্কাম প্ৰেমেৰে অতি

সেইদিনা ভক্ত সনে হমহি মিলিত

চিৰকাল বিচ্ছেদ বিহীনা পাবা মোক⸺

বাট এৰি দিয়া সখি আনন্দে বিদায়।







(গোপিনীসকলে বাট এৰি দি কৃষ্ণক আঠুকাঢ়ি নমস্কাৰ কৰে।)





পটৰ সাল সলনি।

